
ZAMONAVIY�TEXNOLOGIYALARINING�TIBBIYOTDAGI�DIAGNOSTIK�
VA�DAVOLASH�USULLARIGA�TADBIQI

Latipova�Komila
Toshkent tibbiyot akademiyasi

Bugungi kunda axborot texnologiyalari faol kirib kelgan sohalardan biri -

tibbiyot. Tashxis qoʼyish, muolaja olib borish va profilaktik koʼriklar taqozosidan

kompьyuter apparaturalari keng qoʼllaniladi. Masalan, kompьyuter tamografiyasi,

yaderli tibbiy tashxislash, ulьtra tovushli tashxislash, mikrokompьyuter

texnologiyalari asosidagi rentgen tadqiqotlari shular jumlasidandir.

Kompyuterlashtirilgan texnika tibbiyot xodimlariga bilimlarini oshirish,

qoʼllash, institutda taʼlim olgan nazariy ilmlarini amaliyotda sinab koʼrish

imkoniyatini taqdim etmoqda. Shuningdek, zamonaviy tibbiyotchilar kompьyuter

vositasida epidemik kasalliklarning tarqalish tezligini koʼrsatuvchi xarita

yaratmoqdalar. Masofaviy tashxislash dasturlari esa shifokor va bemor aloqalarida

uzviylik kasb etdi.

Jumladan, tibbiyotning stomatologiya yoʼnalishiga ham axborot

texnologiyalari keng kirib kelib, tishlarni davolash va protezlash kompьyuter

yordamida bajarilmoqda. Tish va prodontni raqamli rentgenografiya qilish amaliyoti

shifokorga va bemorga osonlik tugʼdirdi, tish holatidan toʼliq xabardor boʼlib, toʼgʼri

davolashga yetakladi. Dental videokameralar muolaja qay darajada taʼsir

qilayotganini kuzatib borish imkonini beradi.

Shifokor va hamshiralarni qiynab kelayotgan muammolardan biri tibbiyotdagi

qogʼozbozlik edi. Ishi shundogʼam koʼp va masʼuliyatli sanalmish xodimlar

harakatlarini ipidan ignasigacha qogʼozga tushirishga majbur edilar. Аmmo sohadagi

har bir harakat inson salomatligi va xatto hayotini hal qilar darajada muhim boʼlgani

bois yozuv-chizuvdan voz kechib ham boʼlmaydi. Barchasi fakt sifatida qayd etilishi

shart, ertaga isbot boʼlishidan tashqari kelasi muolajalar uchun ham asqatadi. Bu

boradagi baxs hamda ikkillanishlarga axborot texnologiyalari uzil-kesil nuqta qoʼydi:

Bemor va muolajalarga oid tibbiy tarix qayd etiladi, faqat buni shifokor emas,

kompьyuter va internet bajaradi. Doktor esa blankalarni toʼldirishga ketkazadigan

vaqti hisobidan ham bemorni kuzatadi, davo choralarini izlaydi. Shu tariqa xizmat

sifati yaxshilanadi.

Robotlarning operatsiya qilishi, telefondagi mobilь ilovalar orqali salomatlik

holatini tekshirish, texnik qurilmalar orqali laboratorik tahlillarni uy sharoitida

oʼtkazish... Bugungi kunda afsona emas, haqiqatga aylangan ushbu voqealar atrofida

bir savol paydo boʼladi: Hamma ish texnikaga yuklansa, tibbiyotchilar va ayniqsa

jarroh, terapevt, laborantlar ishsiz qoldmaydimi?

Birinchidan, tibbiyotda masʼuliyat texnikaga toʼliq yuklanmaydi. Jarayonni

kuzatib borish, tashxisni tasdiqlash baribir shifokorning zimmasida qolaveradi.

Ikkinchidan, oʼz sohasida yutuqqa erishish istagidagi tibbiyotchi texnika bilan

koʼproq doʼst tutinadi, uning imkoniyatlaridan toʼligʼicha foydalanishga urinadi.

Shunda uning noni yarimta boʼlmaydi, balki texnologiyalar vositasida ishi yanada

unum topadi, mijozlari koʼpayadi, obroʼsi oshadi.

Onlayn navbat va roʼyxatdan oʼtish tizimlaridan poliklinikalar yoʼlaklaridagi

asabbuzar kutishlarga barham berish koʼzlangan. Tadqiqotlardan biri shuni

koʼrsatdiki, bemorlarning aksariyati turnaqator navbat chogʼi zerikkanlaridan bir-

birlari bilan gaplashadilar, dardlarini aytadilar va bir-biriga davo boʼyicha maslahat

berishni boshlshadi. U maʼlumotlar esa har doim ham asosli boʼlavermaydi.

Kasallikni boshidan oʼtkazgan odamning gapiga ishongan sherigi oʼzini u kabi

davolashga tushadi

Vaholanki, har bir organizm o‘ziga xos, muolajalar shundan kelib chiqqan

holda mutaxassis tomonidan tavsiya etilishi kerak. Real hayotda navbatdagi

sherigidan davolanish sirini eshitib, shifokor oldiga kirishni ham ortga surib, uyiga

jo‘nagan bemorlardan misollar bir talay. Axborot texnologiyalari rivoji esa xalqning

tibbiy savodxonligida ijobiy ta'sir ko‘rsatsa, ajab emas.

